Kafli 3; Samskipti

1.
Hverjar eru helstu gerðir óyrtra tjáskipta (samskipta án orða) og nefndu dæmi um hvernig þau eru notuð. 

2.  Af hverju eru tákn mikilvæg? Hvaða tákn voru notuð í síðustu kennslustund og hvaða hlutverki gegndu þau þar? 

3.
Búðu til lýsingu á hvernig þú kynntir sjálfa(n) þig fyrsta daginn í skólanum (eða á vinnustað)? 

4.
Hvernig skilgreina samskiptakenningar veruleikann? Er einhver munur á hug​myndum manna um veruleikann út frá kenningum? Nefndu dæmi um það að fólk leggi ólíkan skilning í veruleikann?

5.   Með formlegu afskiptaleysi er átt við þá athöfn þegar við látum eins og við sjáum ekki fólk eða horfum viljandi fram hjá einhverjum atburðum – oftar en ekki til að sýna kurteisi. Þó eru dæmi þess að formlegt afskiptaleysi sé notað til að stjórna hegðun. Sem dæmi má nefna þreytta foreldra sem láta eins og þeir sjái ekki frekjuköst barna sinna fyrir framan sælgætishillurnar úti í búð. Með því að horfa framhjá hegðuninni eru þeir að segja barninu að hætta hegðuninni. Fylgstu með félagslegum samskiptum í umhverfi þínu í nokkra daga og leitaðu eftir: 

A.
Hvernig formlegt afskiptaleysi er notað sem félagslegt taumhald

B.
Hvernig fólk notar formlegt afskiptaleysi til að viðhalda fjarlægð milli sín og annarra

6.
Harold Garfinkel var einn af brautryðjendum í félagsháttafræði, en sú stefna gengur m.a.  út á að rannsaka félagslega notkun tungumáls. Samkvæmt kenning​um Garfinkels notar fólk mismunandi aðferðir til að gera samskipti sín við aðra merkingarbær. Fólk notar mismunandi aðferðir til að skapa og túlka merkingu veruleikans (sjá bls. 177). Veldu þér eina af eftirfarandi aðstæðum og reyndu að leika hana eins lengi og þú getur. Taktu eftir og skráðu hjá þér viðbrögð annarra, hvernig þér leið. 

A.
Ávarpaðu einhvern sem þú þekkir lítið og ræddu við hann eða hana um persónuleg málefni eins og tilbúin persónuleg vandamál eða uppgerðan sjúkdóm. Gættu þess þó að ganga ekki ,,yfir strikið” og vera dónaleg(ur).

B.  Snúðu þér að starfsfólki skólans, kennurum, afgreiðslumanni eða konu í banka, úti í búð eða annars staðar. Ræddu næstu mínúturnar við viðkomandi um útlit hans eða hennar, klæðaburð eða þjónustulund. Ef þess er nokkur kostur, snúðu þér líka að öðrum nemendum/viðskiptavinum og fáðu þá til að meta álit þitt á viðkomandi. Dæmi: ,,Ertu ekki sammála því að hann (eða hún) hefur  guðdómlega falleg augu?”

C.  Ef þú átt kærustu/kærasta – láttu eins og þú sjáir ekki ástaratlot viðkomandi í þinn garð.

D.
Sýndu ,,yfirgengilega” kurteisi eða háttprýði heima hjá þér eða á almannafæri. Þú getur t.d. opnað dyrnar fyrir öllum sem eiga leið um, heilsað öllum hjartanlega og/eða boðið fólki góðan daginn. Mundu eftir að horfa beint framan í fólk meðan á þessu stendur og brosa þínu breið​asta brosi. 

7.
Farðu á veitingarstað, skemmtistað eða álíka og taktu sérstaklega eftir öllu því sem hægt er að flokka undir samskipti án orða. Skráðu samskiptin niður í töfluna hér að neðan. Mundu að þegar félagsfræðingar hafa safnað saman upplýsingum, þá verða þeir líka að túlka þær:

	Dæmi um samskipti án orða 

(ólíkar gerðir)
	Túlkaðu merkingu samskiptanna. Hvaða tákn voru notuð?

	1.


	

	2.


	

	3.


	

	4.


	

	5.


	


8.
Skoðaðu þrenn ,,pör” sem eiga í samskiptum sín á milli og skoðaðu fjarlægðina sem þau halda á milli sín. Hversu mikil bil var á milli þeirra? Búðu til tilgátu um hversu náin tengsl eru á milli parsins út frá athugunum þínum á fjarlægðinni (sjá bls.173 í kennslubók).

	Hver var fjarlægðin (um það bil)
	Hvers konar samband er á milli ,,parsins” – hversu náin eru þau?

	Par eitt


	

	Par tvö


	

	Par þrjú


	


9.
Ervin Goffman rannsakar samskipti sem eigi sér stað augliti til auglitis.  Rifjaðu upp kenningar hans og svaraðu síðan eftir​far​andi:

A. Goffman áleit bréfaskriftir og símtal vera skertar útgáfur af raunverulegum samskipt​um. Í hverju felst skerðingin?  Hvað stendur eftir?

B.
Er hægt að aðlaga kenningar um táknræn samskipti að rafrænum samskipta​miðlum?  Hversu raunverulegur er sýndarveruleikinn?

10.   Útskýrðu hvað felst í þeirri skoðun samskiptakenninga um að það sé ekki hægt að útskýra félagsheiminn nema út frá þeirri merkingu sem fólk leggur í hegðun sína. 

11.  Er eitthvað hæft í fullyrðingunni um að nemendum sé alveg sama um hvernig kennarar stimpli þá vegna þess að álit kennarans skipti ekki máli? 

12.
Hvað er það fyrsta sem þú tekur eftir í fari fólks þegar þú sérð það í fyrsta skipti? 

13.
Að klúðra samskiptum. Flestir geta örugglega fundið dæmi um atvik þar sem ,,rangir” einstaklingar hafa heyrt eða séð eitthvað sem við hefðum frekar kosið að halda leyndu fyrir þeim. 

A.   Getur þú nefnt einhver dæmi um slíkt af sjálfum þér eða öðrum sem þú þekkir?   

B.   Rifjaðu upp kenningar Goffmans um framhlið og baksvið. Getur þú nefnt einhver dæmi um ,,baksviðsframkomu” það er hegðun sem þú reynir að fela fyrir ein​hverjum ákveðnum hópum? Hvað hefði gerst ef þessi framkoma hefði birst sem framhlið?

14.
Lýstu sjálfum/sjálfri þér í stuttu máli (um það bil 100 orð) út frá kenningum:

· Meads um sjálfið

· Cooley um sjálfið 

